
Abstract:

The region of North Africa in the first half of the 5th century
AD experienced a series of profound upheavals that left a
significant mark on its history, the most notable of which was the
Vandal invasion led by King Genseric. In the first part of this
article, | explored the early stages of this invasion and its main
causes, focusing particularly on the events surrounding the siege
of the city of Hippo in 430 AD, based on accounts provided by
contemporary historians.

In the second part, | concentrated on the stance of Saint
Augustine, who witnessed the beginning of these events but
passed away while Hippo was still under siege. Through this
work, | aimed to analyze the writings Saint Augustine left behind
regarding this period. These writings consist of four major works:
three letters and a sermon. | also included the original Latin texts
of these works alongside their Arabic translations to highlight his
unique perspective on the invasion.

The article concludes by addressing the death of Saint
Augustine, which marked the end of an important era in the
history of Hippo. This conclusion serves as a culmination of the
discussion on the impact of these events on the region and its
prominent figures.

Keywords: The Vandals, Vandal invasion, Hippo, Saint
Augustine, Genseric.

« Domino filio in praesentem et in aeternam salutem Dei misericordia

protegendo et regendo BONIFACIO, AUGUSTINUS.

...Scis autem qualem me apud Hipponem videris, quando ad me venire
dignatus es, quia vix loquebar, imbecillitate corporis fatigatus. Nunc ergo,
fili, audi me, saltem per litteras tibi sermocinantem, quas in periculis tuis
nunquam tibi mittere potui, periculum cogitans perlatoris, et cavens ne ad
eos ad quos nollem, mea epistola perveniret. Unde peto ut ignoscas, si me
putas plus timuisse quam debui: tamen dixi quod timui...Quid autem
dicam de vastatione Africae, quam faciunt Afri barbari, resistente nullo,
dum tu talibus tuis necessitatibus occuparis, nec aliquid ordinas unde ista
calamitas avertatur? Quis autem crederet, quis timeret, Bonifacio
domesticorum et Africae comite in Africa constituto cum tam magno
exercitu et potestate, qui tribunus cum paucis foederatis omnes ipsas
gentes expugnando et terrendo pacaverat, nunc tantum fuisse barbaros
ausuros, tantum progressuros, tanta vastaturos, tanta rapturos, tanta loca
quae plena populis fuerant, deserta facturos? Qui non dicebant
quandocumque tu comitivam sumeres potestatem, Afros barbaros, non
solum domitos, sed etiam tributarios futuros Romanae reipublicae? Et
nunc quam in contrarium versa sit spes hominum vides; nec diutius hinc
tecum loquendum est, quia plus ea tu potes cogitare quam nos dicere. »

(Saint Augustin, Epistula CCXX, §2, §7)

Sancto fratri et coepiscopo HONORATO, AUGUSTINUS, in Domino
salutem.
« 3. Quod si contigerit ut sive alii minus, alii majus, sive omnes aequaliter
patiantur, qui eorum sint qui pro aliis patiuntur, apparet; illi scilicet qui
cum se possent talibus malis eripere fugiendo, ne aliorum necessitatem
desererent, manere maluerunt. Hinc maxime probatur illa charitas quam
Joannes apostolus commendat, dicens: Sicut Christus animam suam pro
nobis posuit, sic et nos debemus animas pro fratribus ponere (I Joan. Ill, 16).
Nam qui fugiunt, vel suis devincti necessitatibus fugere non possunt; si
comprehensi patiuntur, pro seipsis, non pro fratribus, utique patiuntur: qui
vero propterea patiuntur, quia fratres, qui eis ad christianam salutem
indigebant, deserere noluerunt, sine dubio suas animas pro fratribus
ponunt.

4. Unde illud quod episcopum quemdam dixisse audivimus, Si Dominus
nobis imperavit fugam in eis persecutionibus, ubi potest fructus esse
martyrii; quanto magis debemus fugere steriles passiones, quando est
barbaricus et hostilis incursus? verum est quidem et acceptabile, sed his
quos ecclesiastici officii non tenent vincula. Nam qui clades hostiles ideo
non fugit, cum possit effugere, ne deserat ministerium Christi, sine quo non
possunt homines vel fieri vel vivere christiani, majorem charitatis invenit
fructum, quam qui non propter fratres, sed propter seipsum fugiens, atque
comprehensus non negat Christum, suscipitque martyrium. » (Saint Augustin,
Epistula CCXXVIII, §3, §4).

« Domino merito illustri, et magnificentissimo atque in Christo charissimo

filio DARIO , AUGUSTINUS, in Domino salutem.

1. A sanctis fratribus et coepiscopis meis Urbano et Novato, qualis sis vir
et quantus, accepi: quorum alteri apud Carthaginem in Hilarensi oppido, et
modo in Siccensi; alteri autem apud Sitifim te nosse provenit. Per hos ergo
factum est, ut nec ego te habere incognitum possem. Neque enim quia me
infirmitas corporis, et congenitum frigus, id est, genus aetatis non sinit
coram tecum colloqui, ideo non te vidi: nam et iste mihi praesens, quando
ad me venire dignatus est, ille autem litteris, non faciem tuae carnis, sed
cordis ostendit, ut tanto suavius, quanto interius te viderem. Hanc faciem
tuam et in sancto Evangelio, et nos, et 1020 tu ipse, propitio Deo, tanquam
in speculo laetissimus inspicis, ubi scriptum est a veritate dicente: Beati
pacifici; quoniam filii Dei vocabuntur (Matth. V, 9). 2. Magni quidem sunt,
et habent gloriam suam, non solum fortissimi, sed etiam, quod verioris
genus est laudis, fidelissimi bellatores, quorum laboribus atque periculis,
Dei protegentis atque opitulantis auxilio, hostis indomitus vincitur, et
quies reipublicae pacatisque provinciis comparatur: sed majoris est
gloriae, ipsa bella verbo occidere, quam homines ferro; et acquirere vel
obtinere pacem pace, non bello. Nam et hi qui pugnant, si boni sunt, procul
dubio pacem, sed tamen per sanguinem quaerunt; tu autem ne cujusquam
sanguis quaereretur, es missus: est itaque aliis illa necessitas, tibi ista

felicitas. Proinde, domine merito illustris et magnificentissime, atque in

Christo charissime fili, gaude isto tuo tam magno et vere bono, et fruere in
Deo unde sumpsisti, ut talis esses, et talia gerenda susciperes. Confirmet
Deus quod per te operatus est nobis (Psal. LXVII, 29). Accipe hanc
salutationem nostram, et tuam dignare rependere. Sicut mihi scripsit frater
Novatus, egit ut me excellentia et eruditio tua etiam in meis opusculis
nosset. Si ergo legisti quae dedit, ego quoque innotui interioribus tuis
sensibus. Non multum displicent, quantum existimo, si propensiore
charitate, quam severitate legisti. Non est multum; sed multum gratum, si
pro litteris nostris, et his et illis, unam nobis epistolam reddas. Saluto et
pignus pacis, quod Domino Deo nostro adjuvante feliciter accepisti, ea
dilectione qua debeo. » (Saint Augustin, Epistula CCXXIX).

«ll. Propter vitam queruntur divitiae, non vita propter divitias: quam multi
cum suis hostibus pacti sunt, ut vitam solam redimerent? Quantumcumque
habuerunt, totum dederunt, tantum ne vitam amitterent. Totum de Disti
barbaris quod habuisti, frater? Inquit: Totum dedi, nudus remansi; etsi
nudus, vivam. Et quare? Totus occidendus eram, idco totum dedi. Et quare
tibi hoc contigit? Vis dico tibi? Quia antequam barbarus superveniret,
pauperi non subveniebas, ut per pauperem eleemosyna ad Christum
perveniret? Christo modicum non dedisti, et barbaris totum quod habuisti,
dedisti, et hoc cum sacramento dedisti. Christus rogat, et non accipit: ille

torquet, et totum aufert. » (Saint Augustin, Sermon CCCXLV, §ll).

